
                                       Мөхәббәт сатҡыһы

     Һуғыш... Ниндәй ҡурҡыныс һүҙ. Был һүҙҙе ишетеү менән ниндәйҙер ҡурҡыныс янағандай, ҡолаҡ төбөндә  шартлау, илау, ҡысҡырыш, ялбарыуҙар ишетелгәндәй. Бөйөк Ватан һуғышы тамамланыуға 70 йыл ваҡыт үтһә лә уның шауҡымында ҡайнаған олатайҙар, бала, ғаилә   ҡайғыһын кисергән,   ирҙәр урынына ҡалған ҡатын-ҡыҙҙарың әле булһа ла  йөрәк түрендә мәңгелек хәтирә булып урынлашҡан. 
   Бөйөк Ватан һуғышы йылдары хәҙерге әҙәбиәтебеҙҙең  тарихында ла  дәһшәтле һәм изге хәтер хазинаһы ҡалды. Ул  дәүер 1941 йылдың 22 июнь таңынан алып 1945 йылдың 9 май иртәһенә тиклем 1418 көнлөк фажиғәле һәм героик ваҡытты үҙ эсенә ала. Бөйөк илебеҙҙең  намыҫын , азатлығын һәм бойондороҡһоҙлоғон һаҡлап алып ҡалыу, кешелек доньяһын фашизм ҡоллоғонан ҡотҡарыу өсөн көрәшкә барса халыҡ күтәрелде.  Яуҙа  ғына түгел, тылда  ҡалған  кешеләрҙең   Тыуған ил хаҡына фиҙәҡәр эшләүе, оло уйҙар, юғары  хистәр менән янып йәшәне .  Ирҙәр урынына ҡалған ҡарт –ҡоролар, ҡатын-ҡыҙҙар, бала –сағаларҙың да бер уй, бер теләк- Тыуған илгә файҙалы  булыу теләге берләштерҙе. Улар  ҡулдарына ҡорал  тотмаһалар ҙа  хәлдәренән килгәнсә фронтҡа  аҙыҡ – түлек,  кейем -  һалым етештереү бурысы улар өҫтөндә ине.Көндөҙөн эшләп ҡайтҡан ҡатын – ҡыҙ  кистәрен һалдаттарға : ойоҡбаш, бейәлей, бирсәткәләр бәйләне.  Йәш ҡыҙҙар ҙа еңгәләрҙән ҡалышмай ҡул эше эшләне.
      Заһит Мурсиевтың 2005 йылда   6-сы һанлы “Ағиҙел” журналында  баҫылып сыҡҡан “Сигелгән янсыҡ” хикәйәһендә  Фәнүзә исемле ҡыҙҙың  патриотик  уй-тойғолары, ил һаҡлаусыларға  бүләк ебәреүе тураһында тасуирлана.

         Фәнүзә ҡулындағы янсығын, бәлки, берәр Геройға барып эләгеүе тураһында   хыяллана.   Оло  еңгәйҙәр  уның  был ниәтен ишеткәс, төрлөсә  шаяртып:  “Илле йәшлек аҡһаҡ бабайға эләкһә, - тип  көләләр.
· Шаярма әле , Рәйфә. Йәнемде  үртәгәнсе, дуҫ булһаң, шуны әйт: янсығымды тағы нисек матурлайым, нимәһе етмәй? Ни әйтһәң  дә, теләһә кемгә  түгел, ә ут эсендәге яугир ҡулына барып инәсәк бит. Оҡшамаһа, ул беҙҙнң хаҡта  ни уйлар ?
· Минеңсә,- тип кәңәш итте Рәйфә, - бына был еренә йөрәк  һүрәте төшөрөү кәрәктер. Сыт ҡыҙыл ептән. Емелдәп торорлоҡ булһын. Етмәһә,  мәғәнәһе лә булыр: беҙ  һеҙҙе яратабыҙ, бик тә яратабыҙ, бик  тә һағынабыҙ, тигән  һүҙҙе  аңлатыр. 

· Дөрөҫ, тип хупланы әхирәттәре. – Ә  янына  исемеңде яҙ. Йәп-йәшел еп менән.

· Беләһеңме, миндә көмөш һымаҡ мулина бар. Бик һаҡлап ҡына тота   инем, кәрәге тейер, тип...

Ҡыҙҙар тынып ҡалһа, шунда уҡ йыр һүҙып ебәрҙеләр.Ә Фәнүзәнең янсығы шул  кисте  үк әҙер булды. 

  Алыҫ Башҡортостандан килгән күстәнәс, бүләктәр фашист менән алышҡан һалдаттарға ҡыуаныс, дәрт өҫтәне.  Фәриҙә  сигеп ебәргән кисет Герой фронтовик  ҡулына эләгә. Һалдат күңелендә матур хәтирәләр уята, ауырлыҡты оноторға, дошманға ҡарата нәфрәт, йөрәгенә  яңы көс өҫтәй. Таныш булмаған ҡыҙҙы күреү,   уның  менән осрашыу теләге  уяна. 
     ... Мәктәптән Фәнүзәне  РОНО – ға   саҡырталар.  Ул  бер ни уйлап тормай   РОНО  мөдире янына  ашыға.  Унда  уны гвардия сержанты  Федор  Иванович Комарчук көтә ине. 

    Федор  Иванович Комарчук- гвардия сержанты. Ул  украина  егете. Һалҡын  ҡыш уртаһында  окопта өшөп  ятҡанда ҡыҙҙан шундай ҡәҙерле  бүләк алғас,  нисек ҡыуаныуын үҙе генә белә. “Иҫән ҡалһам, мин был ҡыҙ менән осрашасаҡмын”,- тип һүҙ бирә үҙенә Комарчук. Был теләге тормошҡа аша.   

     Ҡаты бәрелеш ваҡытында  взвод командиры ла, уның ярҙамсыһы ла һәләк була.  Взвод менән командылыҡты үҙ өҫтөнө алып, Комарчук  аяуһыҙ һуғыш алып бара.  Магистраль тимер юл  буйында урынлашҡан ҡалҡыулыҡты ярҙам килгәнсе ҡулдан ысҡындырмайҙар.  Ана   шул алышта  күрһәткән батырлыҡтары өсөн һуғышсыға  илдең иң юғары  наградаһын  бирәләр. 

       Икенсе бер алышта янына мина төшөп шартлай.  Ярсыҡтарҙан  күп кенә йәрәхәт ала егет,  бигерәк тә  аяғы ныҡ зыян күрә. Новосибирскиҙағы  госпиталдә  ауыр операция үтеп, бер аҙ һауыға башлағас,  Башҡортостанға  күсерәләр. 

     Фәнүзә үҙенең янсығы  Геройға  эләгеүенә бик шатлана.  Кескәй генә ауылына  егетте алып ҡайта, ҡунаҡ итә.  Үҙенең өс ағаһы һуғышта  булыуын, уларҙың  бөтәһе ун  ике бала булыуҙары туаһында  һөйләне. Комарчук уларҙың шундай ишле булыуҙарына һоҡланды. Уның менән һуғышта    Башҡортостан егеттәренең  батыр, ҡурҡыу белмәҫ,  үҙҙәрен  һис аямаған халыҡ булыуҙарын  әйтте.
   Йәштәр  шулай үҙҙәре менән булған хәлдәрҙе  бер-береһенә  һөйләп,  ваҡыт үткәнен һиҙмәнеләр ҙә.  Сержантты көтәргә вәғәҙә биреп, Фәнүзә   икенсе көндө баш осонда  аҡ яулығын болғап егетте оҙатып  ҡалды.
   Егет  ут эсендә йөрөгәндә  ҡыҙҙан килгән хаттар  ҡанатлы итте ,  ә күкрәк кеҫәһендә урын алған кисет  йөрәген дәртләндерҙе.  Ҡыҙға булған мөхәббәт ялҡыны  һалдат өсөн шифалы дарыу һымаҡ ине.
  Фәнүзә лә бәләкәс ҡошсоҡ  һымаҡ  һәр бер хатты уҡып ҡыуанды.  Беренсе мөхәббәтен уйланы.  Киләсәктә  күрешеү хыялы менән йәшәне. 
   Һуғыш бөткәс, бер көндө, Фәнүзә йортона  Украинанан  почта  аша кескәй генә посылка  килеп төшә.  Тулҡынланып  посылканы асты һәм йөрәгендә ҡабынған  өмөттөң ҡапыл һүнеүен бар булмышы менән тоя.   Унда  сыт ҡыҙыл еп менән йөрәк һүрәте  сигелгән янсыҡ ята ине.  Советтар  Союзы  Геройы  Федор  Комарчуктың фронташ дуҫы ебәргән. 
   Бөйөк Ватан һуғышы  совет кешеләренең  батырлыҡ һәм ныҡышмалылыҡ  сифаттарын  ғына түгел,  рухи сафлығына,  төрлө милләт халҡының  берҙәмлегендә  ҙур һынау йылдары  булғандыр.

   Яҙыусы хикәйәлә  күңелен биреп эшләгән   бәләкәс кенә янсыҡ эйәһе  Фәнүзә менән  украин  сержанты араһында мөхәббәт ептәренең  барлыҡҡа килеүен һүрәтләй. Бер – береһенә ҡанатлы һүҙҙәрҙе  хат аша еткереп, күрешеү теләге менән йәшәйҙәр. Фашист пуляһы  егеттең ғүмерен өҙһә лә Фәнүзә өсөн  сигелгән янсығы, беренсе мөхәббәтененең  бер өлөшө булып , йөрәк түрендә урын  аласаҡ.
  Мин, яҡташым, Заһит Мурсиевтың  әҫәре аша нисек беҙҙең өлкән быуын  вәкилдәре  һуғышҡа  ярҙам  итеүҙәре , ҡул эштәренә оҫта, йыр –моңға  ғашиҡ  булыуҙарын белдем. Тағы ла, йәнһеҙ янсыҡ ике йәш йөрәкте  тылсымлы сатҡыһы менән яндыра.  Мөхәббәт  ялҡыны бер –береһенә ышаныс,йәшәргә  көс – дәрт  өҫтәй, киләсәккә яҡты өмөт өҫтәй.     
